
ՏԵՂԱԿԱՆ (ՀԱՄԱՅՆՔԱՅԻՆ) ՍՈՑԻԱԼԱԿԱՆ ԾՐԱԳԻՐ 

ՀԱՄԱՅՆՔ՝ ՄԵՂՐԻ
ԵՐԿԻՐ՝ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
Կազմել է` համայնքի ղեկավար  Խաչատուր Անդրեասյանը 

Հաստատվել է համայնքի ավագանու «11» մարտի 2025թ. N -Ա   որոշմամբ

  2025թ.
ՆԱԽԱԲԱՆ
Հարգելի գործընկերներ,

Մեղրիի համայնքապետարանն իր տեղական սոցիալական ծրագրում բարձրաձայնում է համայնքի բնակիչների բազմաբնույթ սոցիալական կարիքները, վերհանում է  սոցիալական ծառայություններ ստեղծելու անհրաժեշտությունը, որոնք կլինեն հասանելի և մատչելի համայնքի բոլոր բնակավայրերում: Ծրագիրը նպատակ ունի ապահովել բնակիչների սոցիալական պաշտպանվածությունը, ուժեղացնել համայնքի ներուժը և ամրապնդել սոցիալական կայունությունը:

2016 թվականին իրականացված համայնքների խոշորացման արդյունքում Մեղրի համայնքն իր կազմում ընդգրկեց 15 բնակավայր՝ ձևավորելով մեծ և բազմաբնույթ համայնք իր յուրահատուկ պահանջներով և մարտահրավերներով: Խոշորացման գործընթացը կարևոր դեր խաղաց համայնքի սոցիալական ծառայությունների ստեղծման, զարգացման և ընդլայնման անհրաժեշտության ձևավորման գործում:

 Համայնքի սոցիալական կարիքներն ավելի խորացան, երբ 2020-2023 թթ-ին Լեռնային Ղարաբաղի բնակչության բռնի տեղահանման արդյունքում Մեղրի համայնքն ընդունեց բազմաթիվ ընտանիքներ, որոնք կարիք ունեին սոցիալ-հոգեբանական, տնտեսական աջակցության: Մեղրի  համայնքի համար կարևոր են սոցիալ-հոգեբանական աջակցության համալիր ծառայությունների մատուցումը, որը միտված կլինի ԼՂ-ից տեղահանված անձանց բնականոն կյանքի վերականգնմանը, տնտեսական կայունության ապահովմանը և համայնքի բնակիչների հետ ինտեգրման գործընթացին: 

Մեղրիի  համայնքապետարանը, օգտագործելով իր սեփական ենթակառուցվածքները և նյութատեխնիկական ռեսուրսները,  ինչպես նաև տեղական հասարակական և միջազգային կազմակերպությունների հետ գործընկերային հարաբերությունները, պատրաստակամ է վստահ քայլերով կյանքի կոչելու տեղական սոցիալական պլանով նախատեսված հավակնոտ ծրագրերը։

Շնորհակալ ենք մեր համայնքի բնակիչներին և բոլոր գործընկերներին շարունակական աջակցության համար և հավատում ենք, որ համատեղ ջանքերով կարող ենք ձևավորել սոցիալապես կայուն, ներդաշնակ և փոխադարձ աջակցության վրա հիմնված համախմբված համայնք, որտեղ յուրաքանչյուր բնակիչ կլինի սոցիալապես պաշտպանված և ինտեգրված:
ԲՈՎԱՆԴԱԿՈՒԹՅՈՒՆ
	1. ՆԱԽԱԲԱՆ 
	

	2. ԱՄՓՈՓԱԳԻՐ
	

	3. ՏԵՂԱԿԱՆ(ՀԱՄԱՅՆՔԱՅԻՆ) ՍՈՑԻԱԼԱԿԱՆ ԾՐԱԳՐԻ ՄՇԱԿՄԱՆ ԵՎ ԸՆԴՈՒՆՄԱՆ ԳՈՐԾԸՆԹԱՑԸ
	

	4. ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ(ՀԱԿԻՐՃ)
	

	5. ՀԱՄԱՅՆՔԻ ՍՈՑԻԱԼ-ԺՈՂՈՎՐԴԱԳՐԱԿԱՆ ՏՎՅԱԼՆԵՐԸ
	

	6. ՀԱՄԱՅՆՔՈՒՄ ԱՌԿԱ ԵՆԹԱԿԱՌՈՒՑՎԱԾՔՆԵՐԸ ԵՎ ԱՅԼ ՏՎՅԱԼՆԵՐ
	

	7. ՍՈՑԻԱԼԱԿԱՆ, ԱՌՈՂՋԱՊԱՀԱԿԱՆ ԵՎ ԿՐԹԱԿԱՆ ՈԼՈՐՏՆԵՐԻ ՄԱՍՆԱԳԻՏԱԿԱՆ ՆԵՐՈՒԺԸ
	

	8. ՀԱՄԱՅՆՔԻ ՍՈՑԻԱԼԱԿԱՆ ԿԱՐԻՔՆԵՐԻ ԳՆԱՀԱՏՈՒՄԸ
	

	9. SWOT ՎԵՐԼՈՒԾՈՒԹՅՈՒՆ
	

	10. ՏԵՍԼԱԿԱՆ ԵՎ ՆՊԱՏԱԿՆԵՐ
	

	11. ԱՌԱՋԱՐԿՆԵՐ
	

	12. ՀՍԾ ՏՐԱՄԱԲԱՆԱԿԱՆ ՀԵՆՔԸ
	

	13. ԾՐԱԳՐԵՐԻ ԱՆՁՆԱԳՐԵՐ
	

	  13.1 ԾՐԱԳԻՐ 1 ԱՆՁՆԱԳԻՐ
	

	  13.1.1 ՖԻՆԱՆՍԱՎՈՐՄԱՆ ՍԽԵՄԱ
	

	  13.1.2 ՄՈՆԻԹՈՐԻՆԳԻ ՊԼԱՆ
	

	  13.2 ԾՐԱԳԻՐ 2 ԱՆՁՆԱԳԻՐ
	

	  13.2.1 ՖԻՆԱՆՍԱՎՈՐՄԱՆ ՍԽԵՄԱ
	

	  13.2.2 ՄՈՆԻԹՈՐԻՆԳԻ ՊԼԱՆ
	

	  13.3 ԾՐԱԳԻՐ 3 ԱՆՁՆԱԳԻՐ
	

	  13.3.1 ՖԻՆԱՆՍԱՎՈՐՄԱՆ ՍԽԵՄԱ
	

	  13.3.2 ՄՈՆԻԹՈՐԻՆԳԻ ՊԼԱՆ
	


2.ԱՄՓՈՓԱԳԻՐ

ՀՀ Սյունիքի մարզի Մեղրի համայնքի 2024-2026 թթ  տեղական /համայնքային/ սոցիալական ծրագրի նպատակն է սահմանել համայնքի զարգացման տեսլականը, նորարար մոտեցումներով և գաղափարներով ընդգծել դրանց հասնելու հստակ մեթոդներն ու ճանապարհները: Համայնքի զարգացման տեսլականի հիմքում  բնակչի   կյանքի որակի բարելավումն է,  անհրաժեշտ պայմանների ստեղծումն ու ապահովումը: Համայնքային խնդիրներին պետք է տրվեն իրատեսական լուծումներ՝ յուրաքանչյուրի համար ստեղծելով հավասար պայմաններ և հնարավորություններ, բարենպաստ և արդար միջավայր:

Համայնքի  գերխնդիրն է ունենալ հարուստ ենթակառուցվածքներով,  տնտեսապես ուժեղ և անվտանգ  համայնք՝ նպաստելով  բնաչության բարեկեցության շարունակական ավելացմանը: Համայնքի հնգամյա զարգացման ծրագրի մշակման ընթացքում հաշվի են առնվել առկա ռեսուրսները, հնարավորությունները, զարգացման հեռանկարները, առանձնահատկությունները, հետպատերազմական իրողությունները, մարտահրավերները,  ինչպես նաև պետական քաղաքականությունը: Ծրագրում նախանշված են հստակ գործողություններ, երկարաժամկետ և կարճաժամկետ ծրագրեր, որոնք նպատակաուղղված են համայնքի տնտեսական առաջընթացին, ենթակառուցվածքների զարգացմանը, սոցիալական վիճակի բարելավմանը, համայնքային տարբեր ոլորտների առաջխաղացմանը, մատուցվող ծառայությունների որակի բարելավմանը:

Բոլոր ջանքերը պետք է ուղղվեն համայնքի համաչափ զարգացմանը, բնակավայրերի՝ կայուն և արագ տեմպերով տնտեսական աճի ապահովմանն ուղղված քաղաքականության իրականացմանը: Ծրագրի մշակմանը մասնակցել են համայնքում ակտիվ գործունեություն ծավալող քաղաքացիական հասարակության կառույցների ներկայացուցիչներ, ավագանու անդամներ, համայնքապետարանի աշխատակազմի բոլոր ստորաբաժանումները:

 
 
 
 
 
 
 
3.ՏԵՂԱԿԱՆ (ՀԱՄԱՅՆՔԱՅԻՆ) ՍՈՑԻԱԼԱԿԱՆ ԾՐԱԳՐԻ ՄՇԱԿՄԱՆ ԵՎ ԸՆԴՈՒՆՄԱՆ ԳՈՐԾԸՆԹԱՑԸ

Մեղրի համայնքի տեղական (համայնքային) սոցիալական ծրագիրը մշակվել է համայնքում   ձևավորված Սոցիալական  հանձնաժողովի (ՍՀ)  կողմից՝ հաշվի առնելով համայնքի սոցիալական  խնդիրների առաջնահերթությունները։

Սոցիալական խնդիրների առաջնահերթությունները սահմանելիս՝ ՍՀ-ի անդամները   ուսումնասիրել են  Մեղրի համայնքի 2022-2026թթ 5-ամյա զարգացման ծրագիրը,  «Գործընկերություն հանուն Սյունիքի․ բարելավված համայնքային սոցիալական ծառայություններ» ծրագրի շրջանակում Վիննեթ Գորիս հիմնադրամի կողմից  Սյունիքի մարզի համայնքներում իրականացված սոցիալական ծառայությունների իրավիճակային հետազատության արդյունքները, ինչպես նաև տեղական  ՀԿ-ների կողմից իրականացվող սոցիալական ծրագրերի արդյունքում բացահայտված  ամենաթարմ տվյալներն ու  տարբեր շահառու խմբերի առաջնային կարիքները՝ կապված  Մեղրի խոշորացված համայնքում սոցիալական ծառայությունների  սակավության և/կամ մատչելիության հետ։

Համայնքի տեղական սոցիալական ծրագիրը   ներկայացվել է Մեղրի խոշորացված համայնքի ՏԻՄ, ՔՀԿ, սոցիալական ծառայություններ մատուցող կառույցների ներկայացուցիչներին, համայնքի բնակիչներին՝ հանրային քննարկման միջոցով։

Հանրային քննարկման արդյունքում հավաքագրված առաջարկությունների և/կամ դիտարկումների հիման վրա կատարվել են անհրաժեշտ փոփոխություններ և լարցումներ։

Մեղրի համայնքի տեղական սոցիալական ծրագիրը ներկայացվել է Մեղրի համայնքի  ավագանու հաստատմանը և  ներառվել համայնքի  2022-2026թթ 5-ամյա զարգացման պլանի մեջ։

 
4.ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ
Հայաստանի հարավային դարպաս համարվող Մեղրի համայնքը ընդգրկված է Սյունիքի մարզի մեջ: Մեղրին նախկինում ըստ «Աշխարհացույցի» անվանվել է Արևիք գավառ, որի անվան ծագումը կապվում է «արևոտ տեղ» անվան հետ:
 Համայնքը ընդգրկում է 15 բնակավայր, որից 2-ը քաղաքային են, 13-ը` գյուղական: 2024 թ. հունիսի 30-ի դրությամբ բնակչությունը կազմել է 11633 մարդ, 9117 մարդ բնակվում է Մեղրի և Ագարակ քաղաքներում, 2516 մարդ գյուղական բնակավայրերում իսկ տարածքի 42,6%-ը զբաղեցված է եղել գյուղատնտեսական նշանակության հողատեսքերով, որից 20,4%-ը արոտներ են, 3,6%-ը՝ վարելահողեր, իսկ 74,5%-ը՝ այլ հողատեսքեր:Մեղրի համայնքը բնութագրվում է բարդ ռելիեֆով, խիստ կտրտվածությամբ և մասնատվածությամբ: Այդ պատճառով կլիման բազմազան է՝ չոր մերձարևադարձայինից` մեղմ ձմեռներով և շոգ ամառներով, մինչև բարձր լեռնային ցուրտ կլիմա: Գերակշռողը բարեխառն ցամաքային կլիման է:
Համայնքի տարածքով է անցնում «Երևան-Գորիս-Կապան-Մեղրի-Իրանի Իսլամական Հանրապետության սահման» միջպետական ավտոխճուղին: Հեռավորությունը մարզկենտրոնից՝ 70կմ է, Երևանից՝ 370կմ։ 
Համայնքի տնտեսության հիմքում գյուղատնտեսությունն է, գյուղմթերքի վերամշակումն ու հանքարդյունաբերությունը։ Ընդհանուր եկամուտների մեջ համայնքի սեփական եկամուտների բաժինը կազմում է 36,6%, իսկ ոչ սեփական եկամուտները` 63.4%7։ Ընդհանուր առմամբ, համայնքում առկա են 5 հանքարդյունաբերական կազմակերպություն (պղնձի, մոլիբդենի խտանյութ, ոսկու խտանյութ, բազմամետաղային մոնցոնիտի և նեֆելինային սիենիտի հանքաքարեր), 3 Էներգետիկ արդյունաբերություն կազմակեպություն և Մեղրիի մաքսակետը:
2022 թ-ի համար համայնքի ընդհանուր տարեկան բյուջեն կազմում է 965028,3 հազար դրամ, որից` վարչական բյուջեն` 740674,6 հազար դրամ, իսկ ֆոնդային բյուջեն` 224353,7, 0 հազար դրամ։ Ընդհանուր եկամուտների մեջ համայնքի սեփական եկամուտների բաժինը կազմում է 36,6%, իսկ ոչ սեփական եկամուտները` 63.4%: Սոցիալական աջակցության համայնքի տարեկան բյուջեն 2024 թվականի դրությամբ կազմում է չորս միլիոն ՀՀ դրամ, 2023 թվականի դրությամբ կազմել է երեք միլիոն ութ հարյուր հազար ՀՀ դրամ, իսկ 2022 թվականի դրությամբ այն կազմել է չորս միլիոն չորս հարյուր քառասուներեք հազար ՀՀ դրամ: Նախատեսված տարեկան գումարը ըստ համայնքի բնակիչների սոցիալական աջակցության դիմումների համաձայն, նախնական կարիքների գնահատման և ուսումնասիրությունների արդյունքում տրամադրվել է համայնքի սոցիալապես անապահով ընտանիքներին՝ ֆինանսական աջակցության ձևով:
Մեղրի համայնքի վերաբերյալ մանրամասն տվյալներ և այլ տեղեկատվություն(սոցիալ-տնետեսական, վիճակագրական,բնակլիմայական և այլ) կարող եք գտնել Մեղրի համայնքի 2022-2026թթ զարգացման հնգամյա ծրագիրում
: 
5.ՀԱՄԱՅՆՔԻ ՍՈՑԻԱԼ-ԺՈՂՈՎՐԴԱԳՐԱԿԱՆ ՈՐՈՇ ՏՎՅԱԼՆԵՐԸ
	
	Տվյալի տեսակը
	Տվյալը/թիվը
	Տարեթիվը

	1
	Մշտական բնակչության թիվ
	11610
	

	2
	Տնային տնտեսությունների թիվ
	3309
	

	3
	Երեխաների թիվ
	2629
	

	4
	Գործազուրկներ
	128
	

	5
	Աշխատանք փնտրող անձանց թիվը
	145
	

	6
	Հաշմանդամություն ունեցող անձանց թիվը
	547
	

	7
	Հաշվառված hաշմանդամություն ունեցող երեխաների թիվը
	-
	

	8
	Ընտանիքի անապահովության գնահատման համակարգում 28.01 միավորից բարձր միավոր ունեցող ընտանիքների թիվը
	204
	2024 թվական

	9
	Բազմազավակ ընտանիքների թիվը
	34
	

	10
	Միայնակ բնակվող տարեցների թիվը
	-
	

	11
	որից՝ անժառանգ տարեցների թիվը/
	-
	

	12
	Միածնող ընտանիքների թիվը
	-
	

	13
	Զարգացման առանձնհատկություններ ունեցող երեխաների թիվը
	16
	

	14
	Տեղահանված ընտանիքների թիվը
	50
	

	15
	Կրթությունեից դուրս մնացած երեխաների թիվը
	2
	

	16
	Կենսաթոշակառուների թիվը
	2465
	


6.ՀԱՄԱՅՆՔՈՒՄ ԱՌԿԱ ԵՆԹԱԿԱՌՈՒՑՎԱԾՔՆԵՐԸ  ԵՎ ԱՅԼ ՏՎՅԱԼՆԵՐ
	Անվանում
	Քանակ
	Նկարագրություն(եթե առկա է)

	ՆՈՒՀ-երի թիվը
	6
	2 հիմնական նախադպրոցական հաստատություններ,4 մասնաճյուղ,տիպը մանկապարտեզ

	ԲԿ-ների թիվը
	1
	Մեղրու տարածաշրջանային բժշկական կենտրոն

	ԱԱՊ և ամբոլատորիա
	0
	Գյուղական բնակավայրերում չկան ամբուլատորիաներ, սակայն կան բուժակ-մնկաբարձական կետեր հետևյալ գյուղերում.Կարճևան, Նենաձոր, Ալվանք, Շվանիձոր, Լեհվազ, Վարդանիձոր, Լիճք, Տաշտուն, Վահրավար, Կուրիս և Գուդեմնիս:

	Մշակույթի/Արվեստի դպրոցների թիվը
	2
	1 համայնքային արվեստի դպրոց,1 պետական գեղագիտության ազգային կենտրոն

	Սպորտդպրոցների թիվը
	0
	Սպորտդպրոցներ գոյություն չունեն,բայց համայնքում գործում են սպորտային խմբակներ / կարատե,ըմբշամարտ,ֆուտբոլ/։Սուբվենցիոն ծրագրի շրջանակներում կառացվում է սպորտդպրոց

	Արտադպրոցական կրթական հաստատությունների թիվը
	1
	Ունի 2 մասնաճյուղ

	Սոցիալական ուղղվածությամբ ՀԿ-ների թիվը
	5
	1.
«Մեղրու  կանանց ռեսուրս կենտրոն» ՀԿ
2.
«Համայնքային զարգացման ուղի» ՀԿ
3.
«Ներուժ համայնքային զարգացման» ՀԿ
4.
«Պտղաբուծության զարգացում » ՀԿ
5.
«Համայնքային զարգացման կենտրոն» ՀԿ

	Համայնքի բալանսում առկա չօգտագործվող շինությունների թիվը
	3
	

	Սոցիալական բնակարանների թիվը
	0
	

	Համայնքում ԲՈՒՀ-երի թիվը
	0
	 

	Այլ
	5
	Գործում են երիտասարդական կենտրոն,միջին մասնագիտական հաստատություն


Այլ տվյալներ
	1. Տրանսպորտային հաղորդակցություն

	Տրանսպորտային կապը մարզկենտրոնի հետ՝ 
	Առկա է, մասնավոր տաքսի ծառայությունների իրականացնող կազմակերպությունների կողմից

	Տրանսպորտային կապը մայրաքաղաքի հետ՝ 
	Առկա է, մասնավոր տաքսի ծառայությունների իրականացնող կազմակերպությունների կողմից

	Ներհամայնքային տրանսպորտ՝ 
	Առկա է,12 երթուղի ՝համայնքի 15 բնակավայրերի միջև

	Տրանսպորտային կապը հարևան համայնքի հետ՝
	Առկա է, մասնավոր տաքսի ծառայությունների իրականացնող կազմակերպությունների կողմից

	2. Տնտեսական ներուժը 

	Համայնքում սոցիալական պատասխանատվություն ցուցաբերած մասնավոր կազմակերպություններ
	0

	Համայնքում խոշոր հարկատուների առկայություն՝
	2, ԱՊԿ,Մեղրու ՃՇՇՁ

	Այլ
	-

	3. Սոցիալական աջակցության պետական կառույցները համայնքում

	Համայնքում պետական դրամաշնորհով սոցիալական ծառայություններ 
	-


	Համայնքում սոցիալական ծառայություններ մատուցող պետական հաստատություններ 
	-

	Համայնքում ՄՍԾՏԿ-ի առկայությունը
	Առկա է

	Համայնքում ՏՄԱԿ-ի առկայությունը
	-

	Այլ
	-

	4. Սոցիալական աջակցության ոլորտի ՔՀԿ-ներ

	Համայնքում սոցիալական ծառայություններ մատուցող ՀԿ-ներ
	 Թվով 2 (երկու) ՀԿ-ները գործունեությունը իրականացնում են համայնքային սոցիալ-տնտեսական բարեփոխումների ոլորտում:

	Համյանքում սոցիալական խմբերի ներկայացուցիչների ոչ ֆորմալ նախաձեռնություն՝ 
	Մեղրի համայնքի ղեկավարի 09/07/ 2024 թվականի N580-Ա որոշմամբ ստեղծվել է Մեղրի համայնքի ղեկավարին կից «Կանանց և երիտասարդների» խորհրդակցական մարմին: Հանձնաժողովը իրականացնում է ՝Հայաստանի Հանրապետության Սյունիքի մարզի Մեղրի համայնքի սոցիալապես անապահով և կյանքի դժվարին իրավիճակում հայտնված, խոցելի ընտանիքներին սոցիալական ծառայությունների տրամադրման, սոցիալական աջակցության ծառայությունների բարելավման գործընթաց:

	Սոցիալական տաբեր խմբերի շահերը պաշտպանող ՔՀԿ-ներ
	2

	Միջազգային դոնոր կազմակերպությունների ներկայացուցչություններ
	-

	իրավապաշտպան, տեղեկատվական թեժ-գժեր կամ վստահության հեռախոսահամարներ 
	-

	Համայնքում բարեգործական հիմնադրամներ 
	-

	Այլ
	Առկա է 2 հիմնադրամներ ՝ «Մեղրի-Ագարակ» և «Ագարակ» հիմնադրամներ:

	5. ՏԻՄ մարմիններ

	Համայնքի ավագանու կամ ղեկավարի կողմից սոցիալական աջակցության մասին իրականացված որոշումներն և դրանց բովանդակությունը
	Մեղրի համայնքի ավագանու 2024 թվականի հունիսի 25-ի N 67-Ա որոշումը՝ Հայաստանի Հանրապետության Սյունիքի մարզի Մեղրի համայնքի սոցիալապես անապահով և կյանքի դժվարին իրավիճակում հայտնված, խոցելի ընտանիքներին սոցիալական ծառայությունների տրամադրման, սոցիալական աջակցության ծառայությունների բարելավման գործընթացն ապահովող մշտական հանձնաժողով։

	Համայնքում սոցիալական ծառայություններ մատուցող համայնքային հաստատություններ
	0

	Այլ
	-

	6. Սոցիալական ծառայությունների էկոհամակարգը համայնքում

	Համայնքում սոցիալական ծառայություններ մատուցող մասնավոր կազմակերպություններ 
	0

	Համայնքում սոցիալական ծառայությունների մատուցող ՔՀԿ-ներ
	2

	Այլ
	-

	Սոցիալական ծառայությունների նախորդ տարիների փորձառութունը
	-

	Հարևան համայնքների ներուժի նկարագրություն սոցիալական ծառայությունների համատեքսում՝
	 Հաշվի առնելով աշխարահագրական կտրվածությունը՝ Մեղրի համայնքի կապը հարևան համայնքների հետ դժվարամատչելի է։ Սոցիալական ծառայությունների համատեքստում Մեղրի համայնքի բնակիչները հիմնականում ծառայություններ են ստանում Կապան համայնքում,որտեղ որոշակիորեն զարգացած են հատկապես կյանքի դժվարին իրավիճակում հայտնված երեխաներին ուղղված ծառայությունները, մասնավորապես՝ սոցիալ-վերականգնողական ծառայությունները։


7.ՍՈՑԻԱԼԱԿԱՆ, ԱՌՈՂՋԱՊԱՀԱԿԱՆ ԵՎ ԿՐԹԱԿԱՆ ՈԼՈՐՏՆԵՐԻ ՄԱՍՆԱԳԻՏԱԿԱՆ ՆԵՐՈՒԺԸ
	Ոլորտը
	Մասնագետներ
	Տվյալներ,
( եթե առկա են)

	Սոցիալական
	Սոցիալական աշխատողներ
Սոցիալական սպասարկման այլ մասնագետներ
	Համայնքային սոց․ աշխատող՝ 1, ՄՍԾ սոց աշխատող՝ 3

	Բժշկական 
	Վերականգնողաբաններ, Նյարդաբաններ, Հոգեբույժներ, հոգեթերապևտներ, այդ թվում՝ մանկական 
	Տեղեկատվություն առկա չէ

	Իրավական 
	Փաստաբան, իրավաբաններ, իրավապաշտպան կազմակերպություններ և անհատներ
	Տեղեկատվություն առկա չէ

	Կրթական-մասնագիտական
	Կրթական ծրագրերով զբաղվող, կարիերայի կենտրոնների, մասնագիտական կողմնորոշման և այլ մասնագետներ
	1 դասապատրաստման կենտրոն

	Հարբժշկական 
	Հոգեբան Կինեզիոլոգ Էրգոթերապիստ, օրթեզիստ, պրոթեզիստ, լոգոպեդ, հատուկ մանկավարժ սուրդոմանկավարժ, տիֆլոմանկավարժ, արտ-թերապիստ, խաղաթերապիստ).դիաբետի դպրոցի, կրծքով սնուցման դպրոցի, մայրության դպրոցի մասնագետներ, ադապտիվ և բուժական ֆիզկուլտուրայի.
	Տեղեկատվություն առկա չէ


8.ՀԱՄԱՅՆՔԻ ՍՈՑԻԱԼԱԿԱՆ ԿԱՐԻՔՆԵՐԻ ԳՆԱՀԱՏՈՒՄԸ
1. Համայնքում բացակայում են սոցիալ-վերականգնողական ծառայություններ մատուցող ցերեկային կենտրոններ, ինչպես երեխաների, այնպես էլ տարեցների համար: Անհրաժեշտ ծառայություններ ստանալու համար Մեղրի խոշորացված համայնքի բնակիչը կամ Երևան, կամ Կապան պետք է տանի երեխային, ինչն էլ ուղեկցվում է մի շարք խնդիրներով: Ուղևորափոխադրման գործընթացը ոչ միայն ֆինանսական ռեսուրսներ է պահանջում, այլ նաև բարդ է՝ զարգացման առանձնահատկություններով երեխային այդքան երկար ճանապարհով տեղափոխելու տեսանկյունից,որի արդյունքում կարող է նվազել սոցիալական ծառայությունների արդյունավետությունը երեխաների համար։
2. Կարևոր խնդիր է միայնակ բնակվող տարեցների տնային խնամքի և ցերեկային ժամանցի ապահովումը: Համայնքում չի գործում այդպիսի ծառայություններ մատուցող որևէ կառույց: Սա հատկապես կապ ունի այն հանգամանքի հետ, որ երիտասարդները, համապատասխան աշխատանք չգտնելով, լքում են համայնքը (հատկապես գյուղական բնակավայրերում վառ արտահայտված խնդիր է), իսկ տարեցները մնում են միայնակ և առաջանում է խնամքի, հատկապես տնային խնամքի հետ կապված հարցեր։ Բացի այդ համայնքում կարևորագույն խնդիր է տարեցների ակտիվ և արժանապատիվ ծերացմանն ուղղված ցերեկային ժամանցի և զբաղվածության հարցը։ 
3. Ընդհանրապես համայնքում հասանելի չեն սոցիալ-հոգեբանական աջակցության, խնամքի և այլ սոցիալական ծառայություններ՝ դրանց իրականացման բոլոր ձևերով: Սոցիալ-հոգեբանական աջակցության ծառայությունների բացակայությունն ավելի է կարևորվում համայնքում հատկապես պատերազմների, անվտանգային միջավայրի, մաքսատանը մոտ գտնվելու հնարավոր բացասական հետևանքների (հնարավոր թմրամիջոցների ապօրինի շրջանառություն, վնասակար սովորություններ երեխաների մոտ, որի մասին պարբերաբար նշվում էր փորձագետների կողմից) ու ֆինանսական գրագիտության ծառայությունների բացակայության պարագայում։ Խնդիր կա նաև երիտասարդների զբաղվածության տեսանկյունից: Սա հատկապես առավել արտահայտված է գյուղական բնակավայրերում, երբ երիտասարդը աշխատանքի բացակայության պատճառով տեղափոխվում է քաղաքային բնակավայր, կամ զարգացման առանձնահատկություններ ունեցող երեխաներ ունեցող ընտանիքները, բախվելով ծառայությունների բացակայության արդյունքում առկա խնդիրներին, լքում են գյուղերը, որպեսզի երեխաները ստանան համապատասխան ծառայություններ: 
4. Համայնքում լեռնաարդյունաբերական գործարաններում տղամարդ աշխատակիցների թիվը գերակշռում է։ Այս պարագայում կանայք դժվարությամբ են աշխատանք գտնում, և, եթե հաշվի առնենք, որ Մեղրի խոշորացված 76 համայնքում գյուղատնտեսական և հատկապես մրգերի ու չրերի արտահանման ոլորտում միշտ աշխատուժի պակաս կա, կանանց համար մասնագիտություն ընտրելու գործընթացում՝ առաջանում են որոշակի դժվարություններ։ Վերը նշված հանգամանքներով պայմանավորված՝ համայնքում կանանց տնտեսական ակտիվության համար նպաստավոր պայմանները շատ չեն:
5. Մեղրի խոշորացված համայնքի կտրված, հեռու լինելը այլ համայնքներից, ճանապարհի դժվարությունը և դրանից բխող ճանապարհածախսը մեծ խոչընդոտ է սոցիալական ծառայութուններն այլ համայնքում ստանալու կամ այլ համայնքներից տարբեր մասնագետներ Մեղրի համայնք բերելու տեսանկյունից, մանավանդ, եթե նման մասնագետների վարձատրության չափը մեծ չէ, օրինակ՝ տարեցների խնամքով զբաղվող մասնագետների տունայցերի պարագայում տնային սպասարկման ծառայության ինքնարժեքը կարող է շատ ավելի բարձր լիներ կամ պահանջել այդ աշխատանքների կազմակերպման որոշ առանձնահատկություններ։
6. ՆՈՒՀ-երը չեն բավականացնում երեխաների կրթության համար։ Նախադպրոցական տարիքի երեխաների դուրս է մնում կրթությունից տեղ չլինելու պատճառով, իսկ դպրոցական տարիքի երեխաների մեծ մասը չունի զբաղմունք դպրոցական ժամերից դուրս (արտադպրոցական)։ 
7. Աշխատանք փնտրող գրանցված անձանց մոտ 88%-ը աշխատաշուկայում անմրցունակ անձինք են և պետք է առաջնահերթ հաշվի առնել հատկապես այս թիրախային խումբը սոցիալ-տնտեսական ակտիվացման ծրագրերում ընդգրկելու համար։
8. Համայնքում չկան սոցիալական ոլորտի ծառայություններ մատուցող մասնագետներ՝ էրգոթերապիստ, հատուկ մանկավարժական ծառայություններ մատուցող մասնագետներ, հոգեբաններ, կինեզիստներ և այլն, իսկ առկա մասնագետների քանակը բավարար չէ։
9. Համայնքում գործող ՔՀԿ-ները չափազանց թիրախավորված գործառույթներ են իրականացնում, որի արդյունքում սոցիալական ծառայությունների կարիք ունեցող առավել թիրախային ընտանիքներին բազմաթիվ ծառայություններ չեն մատուցվում, 
10. Հիմնական խնդիրները, որոնք խորացնում են վերը նշված կարիքները և պետք է ծրագրերը ուղղել այս ուղղությամբ՝
· Ծառայությունների բացակայություն կամ սակավություն
· Մասնագիտական ներուժի բացակայություն կամ սակավություն
· Համայնքի բնակիչների մոտ սոցիալական իրավունքների իրազեկման պակաս, ուղղորդման ծառայությունների պակաս 
· Ոչ կանոնավոր ուղևորափոխադրում/տրանսպորտ:
9.SWOT ՎԵՐԼՈՒԾՈՒԹՅՈՒՆ
	S- Ուժեղ կողմեր
	
W- Թույլ կողմեր

	· ԻԻՀ-ի սահմանին մոտ գտնվելը
· Այգեգործության համար նպաստավոր բնակլիմայական պայմաններ
·  Զբաղվածության բարձր մակարդակ (հանքարդյունաբերություն, գյուղատնտեսություն)
· Համայնքով անցնում է Մ-2 /Երևան-Երասխ-Գորիս-Մեղրի-Իրան/ Մ-2 / միջպետական ավտոմոբիլային ճանապարհը
· Մշակութային և բնական հարուստ ժառանգություն
· Հարուստ օգտակար հանածոներ
· Ջրի հարուստ պաշարներ
	· Մայրաքաղաքից և հիմնական շուկաներից հեռու գտնվելը 
· Հանքարդյունաբերությամբ պայմանավորված բնապահպահպանական ռիսկեր
· Համայնքում տուրիզմի զարգացմանը նպաստող ժամանակակից ենթակառուցվածքների բացակայություն
· Ոռոգման ջրի դժվար հասանելիություն /ջրակուտակման ավազանների, անհրաժեշտ և ջրագծի բացակայությամբ պայմանավորված.

	O – Հնարավորություններ
	T- Սպառնալիքներ


	· Համայնքի աշխարհագրական դիրք
· Գյուղատնտեսության զարգացումը խթանող բարենպաստ բնակլիմայական պայմաններ
· Տուրիզմի զարգացման նախադրյալներ
· Արդյունաբերության նոր ճյուղերի ձևավորման նախադրյալներ
· ԻԻՀ-ի հետ առևտրի և զբոսաշրջության ոլորտում համագործակցության հնարավորություն
	· Սեյսմիկ վտանգի առկայություն
· ժողովրդագրական բացասական միտումներ
·  Պատերազմական իրավիճակ 



10.ՏԵՍԼԱԿԱՆ ԵՎ ՆՊԱՏԱԿՆԵՐ
Ապահովել համայնքի բնակիչներին կարիքահենք, արդյունավետ, անհատականացված սոցիալական ծառայությունների տրամադրումը, համայնքում ունենալ բնակչության տարբեր խմբերի զբաղվածության խթանման ծրագրեր, մասնավորապես ծառայություններ ուղղված տարեցներին, երեխաներին և կյանքի դժվարին իրավիճակում հայտնված ընտանիքններին։
11.ԱՌԱՋԱՐԿՆԵՐ
Համայնքի հիմնական (առաջնահերթ) առաջարկություններն են՝

1. Ստեղծել միայնակ բնակվող տարեցների ցերեկային ծառայությունների կենտրոնի ստեղծում, որը կներառի տարեցների ակտիվացման, ցերեկային խնամքի, սոցիալական, հոգեբանական աջակցության և այլ ծառայություններ 
2. Ստեղծել ընտանիքների աջակցության կենտրոնի, որը ներառելու է՝
1) ծնողավարման, կենցաղավարման և այլ սոցիալական հմտությունների զարգացման դասընթացների կազմակերպում
2) երեխաների և զարգացմանը նպաստող և ժամանցն ապահովող ծառայությունների տրամադրում 
3. Ներդնել «Սոցիալական տաքսի» ծառայություն՝ սոցիալական տարբեր խոցելի խմբերի փոխադրումն է նրանց անհրաժեշտ ծառայությունների տրամադրման վայրեր (ծառայությունը ենթադրում է նաև հարմարեցված փոխադրամիջոց հաշմանդամություն ունեցող անձանց արժանապատիվ փոխադրումն ապահովելու համար և վերապատրաստված վարորդական ծառայություն)
4. Ստեղծել բնակչության տարբեր սոցիալական խմբերի համար շարժական գրադարանի ստեղծում:
Այլ առաջարկներ՝

1. Կանանց տնտեսական հզորացմանն ուղղված ծրագրերի իրականացում։ 

2. Հոգեսոցիալական աջակցության ծառայությունների ընդլայման խթանում համայնքում:

3. Համայնքային աշխատակիցների, հատկապես ծրագրերի պատասխանատուների մոտ ֆոնդահայթայթման հմտությունների դասըթնացների կազմակերպում։

4. Համայնքում հարբժշկական ծառայություններ մատուցող մասնագետների ներուժի գնահատում՝ նախնական ռեեստրի ստեղծման միջոցով և նրանց համար մասնագիտական վերապատրաստումների իրականացում։

5. Սոցիալական ծառայություններ մատուցող մասնագետների, վարչական շրջանների աշխատակազմերի շարունակական վերապատրաստման գործընթացներում՝ տարեցների, հաշմանդամություն ունեցող երեխաների և նրանց ընտանիքների անդամների, բռնության հետ կապված դեպքերի, փակ հաստատություններից վերադարձածների և մարտական գործողություններին մասնակցած անձանց հետ աշխատանքի առանձնահատկությունների վերաբերյալ։

6. Զարգացման տարիքային և հոգեբանական առանձնահատկություններ և հաշմանդամություն ունեցող երեխաների համար ծառայություններ մատուցող մասնագետների առկայության խթանում համայնքում

7. Ըստ գնահատված կարիքների՝ համայնքի բնակիչների մոտ ֆինանսատնտեսական գրագիտության, զբոսաշրջային բիզնես ծրագրերի, ծնողավարման, կենցաղավարման և այլ սոցիալական հմտությունների զարգացման դասընթացների կազմակերպում։ 

12.ՀՍԾ ՏՐԱՄԱԲԱՆԱԿԱՆ ՀԵՆՔԸ
	հ/ հ
	Խնդիրը
	Նպատակը
	Վերջնարդյունքները
	Միջանկյալ արդյունքները
	Անհրաժեշտ գործողությունները
	Պահանջվող ռեսուրսները

	1
	Համայնքի միայնակ տարեցներին սոցիալական ծառայությունների տրամադրման անհրաժեշտություն
	Համայնքի միայնակ տարեցների համար ցերեկային կենտրոնի ստեղծում 
	Համայնքի միայնակ բնակվող տարեցները ցերեկային կենտրոնում ստանում են անհրաժեշտ խնամքի, սոցիալ-հոգեբանական, բժշկական առաջնային օգնության, ժամանցի կազմակերպման, մշակութային և անհրաժեշտ այլ ծառայությունները 
	-կենտրոնում ապահովված են անհրաժեշտ շենքային, գույքային, անվտանգային և այլ անհրաժեշտ պայմանները, 
-մշակված և հաստատված են կենտրոնի գործունեության կազմակերպման, ինչպես նաև ծառայությունների տրամադրման կանոնակարգեր,
-մշակված և հաստատված են ծառայությունների տրամադրման և վարչական ընթացակարգերի համար անհրաժեշտ ձևաթղթերը,
- ընտրված և վերապատրաստված են այն մասնագետները, ովքեր պետք է աշխատեն կենտրոնում,
-հաստատված է համագործակցություն համայնքում ծառայություններ տրամադրող այլ կազմակերպությունների կամ մասնագետների հետ,
-համայնքն ու պոնտենցիալ շահառուներն իրազեկված են կենտրոնի մասին
	-կենտրոնի գործունեության համար համապատասխան տարածքի ընտրություն և հարմարեցում ծրագրի նպատակներին,     
 - անհրաժեշտ գույքի ձեռքբերում և կենտրոնի կահավորում,
- կենտրոնի անվտանգային և այլ անհրաժեշտ
պայմանների ապահովում,
-կենտրոնի գործունեության կազմակերպման,
ինչպես նաև ծառայությունների տրամադրման կանոնակարգերի, ներառյալ՝ համապատասխան
ձևաթղթերի մշակում և հաստատում,  
- մասնագետների ընտրություն՝ ըստ սահմանված չափանիշների, վերջիններիս վերապատրաստում,    
 - համագործակցության ցանցի ձևավորում,       
 - համայնքում և հատկապես պոտենցիալ շահառուների շրջանում կենտրոնի գործունեության վերաբերյալ իրազեկման աշխատանքների իրականացում,
	Տարածք,
գույք,
մասնագետներ,
վարչական աշխատողներ,
ֆինանսավորում

	2
	Համայնքի խոցելի ընտանիքներին համայնքահենք և համալիր ծառայությունների տրամադրման անհրաժեշտություն
	Ընտանիքների աջակցության կենտրոնի ստեղծում
	Համայնքի խոցելի ընտանիքները կենտրոնում ստանում են անհրաժեշտ սոցիալական, հոգեբանական, իրավական խորհրդատվություն, սոցիալ-տնտեսական ակտիվացման, մասնագիտական և սոցիալական կարողությունների զարգացմանն ուղղված ծառայություններ,
կենտրոնում երեխաներին տրամադրվում են սոցիալ-հոգեբանական զարգացման, ինչպես նաև ժամանցի կազմակերպման համար անհրաժեշտ ծառայություններ
	-կենտրոնում ապահովված են անհրաժեշտ շենքային, գույքային, անվտանգային և այլ անհրաժեշտ պայմանները, 
-մշակված և հաստատված են կենտրոնի գործունեության կազմակերպման, ինչպես նաև ծառայությունների տրամադրման կանոնակարգեր,
-մշակված և հաստատված են ծառայությունների տրամադրման և վարչական ընթացակարգերի համար
անհրաժեշտ ձևաթղթերը,
-ընտրված և վերապատրաստված են այն մասնագետները, ովքեր պետք է աշխատեն կենտրոնում,
-հաստատված է համագործակցություն համայնքում ծառայություններ տրամադրող այլ կազմակերպությունների կամ մասնագետների հետ
-համայնքն ու պոնտենցիալ շահառուներն իրազեկված են կենտրոնի մասին
	-կենտրոնի գործունեության համար համապատասխան տարածքի ընտրություն և հարմարեցում ծրագրի նպատակներին,     
-անհրաժեշտ գույքի ձեռքբերում և կենտրոնի կահավորում,
- կենտրոնի անվտանգային և այլ անհրաժեշտ
պայմանների ապահովում,
-կենտրոնի գործունեության կազմակերպման,
ինչպես նաև ծառայությունների տրամադրման կանոնակարգերի, ներառյալ՝ համապատասխան
ձևաթղթերի մշակում և հաստատում,  
- մասնագետների ընտրություն՝ ըստ սահմանված չափանիշների, վերջիններիս վերապատրաստում,    
-համագործակցության ցանցի ձևավորում,       
-համայնքում և հատկապես պոտենցիալ շահառուների շրջանում կենտրոնի գործունեության վերաբերյալ իրազեկման աշխատանքների իրականացում,
	Տարածք
գույք
մասնագետներ
վարչական աշխատողներ
ֆինանսավորում

	3
	Համայնքում տարեցների, հաշմանդամություն ունեցող կամ տեղաշարժման դժվարություն ունեցող անձանց ակտիվացմանն ուղղված ծառայությունների կարիք
	Համայնքի տարեցների, հաշմանդամություն կամ տեղաշարժման դժվարություն ունեցող բնակիչների համար շարժական գրադարանի ստեղծում
	Համայնքի տարեցները, հաշմանդամություն կամ տեղաշարժման դժվարություն ունեցող բնակիչները ներառված են համայնքի մշակութային կյանքում, օգտվում են շարժական գրադարանի ծառայություններից::
	-Համայնքի գրադարանի շենքը հարմարեցված է տարեցների, հաշմանդամություն կամ տեղաշարժման դժվարություններ ունեցող բնակիչների կարիքներին,
-գրադարանն ապահովված է շարժական ծառայություններ տրամադրելու համար անհրաժեշտ գույքով, պարագաներով, այդ թվում՝ փոխադրամիջոցով,
-շարժական գրադարանի անձնակազմը ձևավորված է և վերապատրաստված
- համայնքը և մասնավորապես պոտենցիալ շահառուներն իրազեկված են շարժական գրադարանի ծառայությունների մասին:
	-Համայնքի գրադարանի շենքի հարմարեցում տարեցների, հաշմանդամություն կամ տեղաշարժման դժվարություն ունեցող անձանց կարիքներին,
- շարժական գրադարանի ծառայության կազմակերպման համար գույքի, այդ թվում՝ փոխադրամիջոցի ձեռքբերում,
- անձնակազմի ընտրություն և վերապատրաստում,
-համայնքի և մասնավորապես պոտենցիալ շահառուների իրազեկում շարժական գրադարանի ծառայությունների մասին
	-ֆինանսավորում
-փոխադրամիջոց
-աշխատակազմ


13.ԾՐԱԳՐԻ ԱՆՁՆԱԳՐԵՐ
13.1 Ծրագիր 1 (անձնագիր)
	Անվանումը՝ «Տարեցների ցերեկային կենտրոն»

	Պարտադիր խնդիր, որի լուծմանն է միտված ծրագիրը
	Համայնքի բնակչության սոցիալական պաշտպանություն

	Ծրագրի անմիջական նպատակ
	Ստեղծել տարենցների ժամանցի, ակտիվացման ծառայություններ, նպաստել տարեցների սոցիալական պաշտպանությանը, հասարակությանը նրանց ինտեգրմանը և սոցիալական մեկուսացումից խուսափելուն

	Ծրագրի հիմնական արդյունքներ
 
	Համայնքի միայնակ բնակվող տարեցները ցերեկային կենտրոնում ստանում են անհրաժեշտ խնամքի, սոցիալ-հոգեբանական, բժշկական առաջնային օգնության, ժամանցի կազմակերպման, մշակութային և անհրաժեշտ այլ ծառայությունները

	
	Ծառայությունից օգտվող շահառուների թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	50
	100

	Ծրագրի միջանկյալ արդյունքներ
 
 
 
 
 
 
 
 
 
 
 
 
 
 
 
 
	Կենտրոնում ապահովված են անհրաժեշտ շենքային, գույքային, անվտանգային և այլ անհրաժեշտ պայմանները

	
	Բարելավված շենքային պայմաններ՝ քմ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	120
	120

	
	Մշակված և հաստատված են կենտրոնի գործունեության կազմակերպման, ինչպես նաև ծառայությունների տրամադրման կանոնակարգերը, հաստատված են ծառայությունների տրամադրման և վարչական ընթացակարգերի համար անհրաժեշտ ձևաթղթերը,

	
	Մշակված փաստաթղթերի թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	4
	5

	
	Ընտրված և վերապատրաստված են մասնագետները, ովքեր պետք է աշխատեն կենտրոնում

	
	Վերապատրաստված մասնագետների թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	3
	5

	
	Համայնքն ու պոնտենցիալ շահառուներն իրազեկված են կենտրոնի մասին

	
	Կենտրոնի մասին հրապարակումների քանակ
	Ելակետային արժեք
	Թիրախային արժեքներ

	
	
	2024
	2025
	2026

	
	
	2
	5
	5

	Ծրագրի հիմնական գործողությունները
	· կենտրոնի գործունեության համար համապատասխան տարածքի ընտրություն և հարմարեցում ծրագրի նպատակներին,

· անհրաժեշտ գույքի ձեռքբերում և կենտրոնի կահավորում,

· կենտրոնի անվտանգային և այլ անհրաժեշտ պայմանների ապահովում,

· կենտրոնի գործունեության կազմակերպման, ինչպես նաև ծառայությունների տրամադրման կանոնակարգերի, ներառյալ՝ համապատասխան ձևաթղթերի մշակում և հաստատում,

· մասնագետների ընտրություն՝ ըստ սահմանված չափանիշների, վերջիններիս վերապատրաստում, 
· համագործակցության ցանցի ձևավորում

· համայնքում և հատկապես պոտենցիալ շահառուների շրջանում կենտրոնի գործունեության վերաբերյալ իրազեկման աշխատանքների իրականացում

	Ծրագրի բյուջեն
	47, 490,000 ՀՀ դրամ 

	Ծրագրի իրականացման համար անհրաժեշտ այլ ռեսուրսներ
	Տարածք և գույք

	Ծրագրի հիմնական Ռիսկերը
	Մասնագետների պակաս, կադրերի հոսունություն

	Ծրագրի հիմնական շահառուները
	Թիրախ հանդիսացող խումբ է հանդիսանում 65+ տարիքի խոցելի մեծահասակները և հաշմանդամություն ունեցող տարեցները,ծրագրի ուղղակի շահառուներն են ՝Մեղրի խոշորցաված համայնքի 12 գյուղական բնակավայրերը։

	Ծրագրի սկիզբ և ավարտ
	Ծրագիրը նախատեսվում է իրականացնել ՝ 2025-2026թթ

	Ծրագրի համառոտ նկարագրություն
	Նախատեսվում է ստեղծել Մեղրի խոշորացված համայնքի տարեցների հաշմանդամություն ունեցող 65+ տարիքի խոցելի մեծահասակների ակտիվ կենսակերպի կազմակերպում, երաշխավորել արժանապատիվ և երջանիկ ծերություն ՝ ցերեկային ժամանցի կազմակերպման կենտրոնի ստեղծման և մարդկային ռեսուրսների զարգացման միջոցով։

Սոցիալ-հոգեբանական ծառայություն, ժամանցի կազմակերպում (ֆիտնես, ընթերցանություն, ձեռագործություն), առողջապահական և իրավաբանական խորհրդատվություն։ 
Ծառայության հասանելության համար կազմակերպվելու է շահառուների տեղափոխումը բնակավայրերից դեպի կենտրոն և հակառակ ուղղությամբ։


13.1.1 Ֆինանսավորման սխեմա՝ Ծրագիր 1 
	Միջոցառումներ
	Գնահատված ծախսեր
	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Վարչական աշխատողներ


	4,500,000
	
	
	
	4,500,000
	
	Նախատեսված է ունենալ տնօրեն, հաշվապահ (կես դրույք) և հավաքարար

	Մասնագետներ
	6,120,000
	
	
	
	6,120,000
	
	2 սոցիալական աշխատող և մեկ բժիշկ

	Ուղակի ծախսեր
	23,490,000
	3,490,000
	
	
	20,000,000
	
	Կկազմակերպվի մեկանգամյա տաք սնունդ և շահառուների տեղափոխումը բնակավայրերից

	Կապիտալ ծախսեր 
	11,700,00
	
	
	
	11,700,00
	
	Վերանորոգման և գույքի ձեռքբերում

	Չնախատեսված ծախսեր
	1,200,000
	
	
	
	1,200,000
	
	


13.1.2 Մոնիթորինգի պլան՝ Ծրագիր 1 
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	Տարեցների ցերեկային կենտրոն
	2025-2026թթ
	Կենտրոնի մասին հրապարակումների քանակ - 5
	Մշակված փաստաթղթերի թիվ - 5
	Ծառայությունից օգտվող շահառուների թիվ - 100

	
	
	
	Վերապատրաստված մասնագետների թիվ- 5
	Բարեկարգված շենքային պայմաններ՝ քմ - 120


13.2 Ծրագիր 2 (անձնագիր)
	Անվանումը՝ «Ընտանիքների աջակցության կենտրոն»

	Պարտադիր խնդիր, որի լուծմանն է միտված ծրագիրը
	Համայնքի բնակչության սոցիալական պաշտպանություն

	Ծրագրի անմիջական նպատակ
	Համայնքի կյանքի դժվարին իրավիճակում հայտնված ընտանիքներին համալիր ծառայությունների տրամադրում, որոնք կներառեն սոցիալական, հոգեբանական, կրթական և այլ ծառայություններ երեխաների համար, ինչպես նաև ծնողավարման, կենցաղավարման, սոցիալական այլ հմտությունների զարգացման ծառայություններ ծնողների համար

	Ծրագրի հիմնական արդյունքներ
 
	Համայնքի խոցելի ընտանիքները կենտրոնում ստանում են անհրաժեշտ սոցիալական, հոգեբանական, իրավական խորհրդատվություն

	
	Շահառու ընտանիքների թիվը
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	70
	100

	Ծրագրի միջանկյալ արդյունքներ
 
 
 
 
 
 
 
 
 
 
 
 
 
 
 
 
	Կենտրոնում ապահովված են անհրաժեշտ շենքային, գույքային, անվտանգային և այլ անհրաժեշտ պայմանները

	
	Հարմարեցված տարածքի մակերես
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	250
	250

	
	Մշակված և հաստատված են կենտրոնի գործունեության կազմակերպման, ինչպես նաև ծառայությունների տրամադրման կանոնակարգերը, հաստատված են ծառայությունների տրամադրման և վարչական ընթացակարգերի համար անհրաժեշտ ձևաթղթերը,

	
	Մշակված փաստաթղթերի թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	4
	5

	
	Ընտրված և վերապատրաստված են մասնագետները, ովքեր պետք է աշխատեն կենտրոնում

	
	Վերապատրաստված մասնագետների թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	5
	7

	
	Համայնքն ու պոնտենցիալ շահառուներն իրազեկված են կենտրոնի մասին

	
	Կենտրոնի մասին հրապարակումների քանակ
	Ելակետային արժեք
	Թիրախային արժեքներ

	
	
	2024
	2025
	2026

	
	
	2
	5
	5

	Ծրագրի հիմնական գործողությունները
	· կենտրոնի գործունեության համար համապատասխան տարածքի ընտրություն և հարմարեցում ծրագրի նպատակներին,     
· անհրաժեշտ գույքի ձեռքբերում և կենտրոնի կահավորում,

· կենտրոնի անվտանգային և այլ անհրաժեշտ պայմանների ապահովում,

· կենտրոնի գործունեության կազմակերպման, ինչպես նաև ծառայությունների տրամադրման կանոնակարգերի, ներառյալ՝ համապատասխան ձևաթղթերի մշակում և հաստատում,

· մասնագետների ընտրություն՝ ըստ սահմանված չափանիշների, վերջիններիս վերապատրաստում,    
· համագործակցության ցանցի ձևավորում,       
· համայնքում և հատկապես պոտենցիալ շահառուների շրջանում կենտրոնի գործունեության վերաբերյալ իրազեկման աշխատանքների իրականացում,

	Ծրագրի բյուջեն
	35,580,000 ՀՀ դրամ

	Ծրագրի իրականացման համար անհրաժեշտ այլ ռեսուրսներ
	Տարածք և գույք

	Ծրագրի հիմնական Ռիսկերը
	Մասնագետների բացակայություն, շահառուների ընդգրկման դժվաչություններ

	Ծրագրի հիմնական շահառուները
	Թիրախ հանդիսացող խումբ է 18+ տարիքի երիտասարդները, ծրագրի ուղղակի շահառուներն են՝ Մեղրի խոշորցաված համայնքի 15 բնակավայրերի բնակիչները

	Ծրագրի սկիզբ և ավարտ
	Ծրագիրը նախատեսվում է իրականացնել ՝ 2025-2026թթ

	Ծրագրի համառոտ նկարագրություն
	Նախատեսվում է ստեղծել Մեղրի խոշորացված համայնքի բնակիչների համար ընտանիքների աջակցության կենտրոն։ Կենտրոնը նպաստելու է դրական ծնողավարման մեթոդների կիրառմանը համայնքում, հիմք է հանդիսանալու երեխային առանց նրա անհատականությունը ճնշելու դաստիարակմանը։ Կենտրոնը իրականացնելու է կանխարգելիչ միջոցառումներ՝ համապատասխան մասնագետների ընդգրկում, քննարկումներ, հոգեբանական աջակցություն։


13.2.1 Ֆինանսավորման սխեմա` Ծրագիր 2
	Միջոցառումներ
	Գնահատված ծախսեր
	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Վարչական աշխատողներ


	4,500,000
	
	
	
	4,500,000
	
	Նախատեսված է ունենալ տնօրեն, հաշվապահ (կես դրույք) և հավաքարար

	Մասնագետներ
	8,160,000
	
	
	
	8,160,000
	
	2 սոցիալական աշխատող, սոցիալական մանկավարժ, լոգոպեդ և բժիշկ

	Կոմունալ ծախսեր
	720,000
	720,000
	
	
	
	
	Գազ, լույս, ջուր,

	Կապիտալ ծախսեր 
	22,200,000
	
	
	
	22,200,000
	
	Վերանորոգման և գույքի ձեռքբերում

	Չնախատեսված ծախսեր
	1,200,000
	
	
	
	1,200,000
	
	


13.2.2 Մոնիթորինգի պլան` Ծրագիր 2
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	Ընտանիքների աջակցության կենտրոն
	2025-2026թթ
	Կենտրոնի մասին հրապարակումների քանակ - 5
	Մշակված փաստաթղթերի թիվ - 5
	Շահառու ընտանիքների թիվը - 100

	
	
	
	Վերապատրաստված մասնագետների թիվ -7
	Հարմարեցված տարածքի մակերես ՝ քմ - 250


13.3 Ծրագիր 3 (անձնագիր)
	Անվանումը՝ «Շարժական գրադարան»

	Պարտադիր խնդիր, որի լուծմանն է միտված ծրագիրը
	Համայնքի բնակչության սոցիալական պաշտպանություն,

	Ծրագրի անմիջական նպատակ
	Բարելավել և ընդլայնել գրադարանային ծառայությունը տարեցների և տեղաշարժման դժվարություններ ունեցող անձանց համար ստեղծելվ մատչելի շենքային պայմաններ և հիմնելով շարժական ծառայություններ

	Ծրագրի հիմնական արդյունքներ
 
	Համայնքի տարեցները, հաշմանդամություն կամ տեղաշարժման դժվարություն ունեցող բնակիչները ներառված են համայնքի մշակութային կյանքում, օգտվում են շարժական գրադարանի ծառայություններից

	
	Շահառուների թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	200
	250
	300

	Ծրագրի միջանկյալ արդյունքներ
 
 
 
 
 
 
 
 
 
 
 
 
 
 
 
 
	Համայնքի գրադարանի շենքը հարմարեցված է տարեցների, հաշմանդամություն կամ տեղաշարժման դժվարություններ ունեցող բնակիչների կարիքներին

	
	Հարմարեցվածության աստիճան
	Ելակետային արժեք
	Թիրախային արժեքներ

	
	
	2024
	2025
	2026

	
	
	20%
	80%
	90%

	
	Գրադարանն ապահովված է շարժական ծառայություններ տրամադրելու համար անհրաժեշտ գույքով, պարագաներով

	
	Փոխադրամիջոցների քանակ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	1
	1

	
	Շարժական գրադարանի անձնակազմը ձևավորված է և վերապատրաստված

	
	Վերապատրաստված մասնագետների թիվ
	Ելակետային արժեք
	Թիրախային արժեքներ

	
	
	2024
	2025
	2026

	
	
	0
	2
	2

	
	Համայնքը և մասնավորապես պոտենցիալ շահառուներն իրազեկված են շարժական գրադարանի ծառայությունների մասին

	
	Գրադարանի մասին հրապարակումների քանակ
	Ելակետային արժեք
	Թիրախային արժեքներ

	
	
	2024
	2025
	2026

	
	
	2
	5
	5

	Ծրագրի հիմնական գործողությունները
	· Համայնքի գրադարանի շենքի հարմարեցում տարեցների, հաշմանդամություն կամ տեղաշարժման դժվարություն ունեցող անձանց կարիքներին,

· Շարժական գրադարանի ծառայության կազմակերպման համար գույքի, այդ թվում՝ փոխադրամիջոցի ձեռքբերում,

· Անձնակազմի ընտրություն և վերապատրաստում,

· Համայնքի և մասնավորապես պոտենցիալ շահառուների իրազեկում շարժական գրադարանի ծառայությունների մասին

	Ծրագրի բյուջեն
	32,680,000 ՀՀ դրամ

	Ծրագրի իրականացման համար անհրաժեշտ այլ ռեսուրսներ
	Տրանսպորտային միջոց

	Ծրագրի հիմնական Ռիսկերը
	Ռիսկսր չեն կանխատեսվում

	Ծրագրի հիմնական շահառուները
	Թիրախ հանդիսացող խումբ է 65+ տարիքի տարեցներ, միայնակ ապրող թոշակառուներ հաշմանդամություն ունեցող անձիք,ծրագրի ուղղակի շահառուներն են՝ Մեղրի խոշորցաված համայնքի 12 գյուղական բնակավայրերը։

	Ծրագրի սկիզբ և ավարտ
	Ծրագիրը նախատեսվում է իրականացնել ՝ 2025-2026թթ

	Ծրագրի համառոտ նկարագրություն
	Նախատեսվում է ստեղծել Մեղրի խոշորացված համայնքի միայնակ թոշակառուների, տեղաշարժման դժվարություններ ունեցող անձանց համար ավելի մատչելի շենքային պայմաններ ունեցող գրադարան, ինչպես նաև մատուցել շարժական գրադարանավարի ծառայություններ՝ տեղաշարժման դժվարություն և հաշմանդամություն ունեցող անձանց համար տնային պայմաններում իրականացնել գրադարանային սպասարկում` ապահովելով նրանց անհրաժեշտ գրքերով:

Այս կերպ համայնքը որոշ կերպով կնպաստի շահառուների ներառմանը հասարակությանը: Շարժական գրադարանավար ծրագրից օգտվող շահառուների համար, մասնավորապես համայնքի միայնակ ապրող թոշակառուների,տեղաշարժման դժվարություններ ունեցող անձանց համար գործելու է պարզեցված համակարգ՝

● Շահառուն միայն զանգ կատարելով նշելու է այն գիրքը, որ բաժանորդը ցանկանում է կարդալ:

● Գրադարանավարներն իրականացնելու են համապատասխան տեխնիկակակն գործողությունները (շահառուի գրանցում, համապատասխան գրքի առկայության ստուգում)

● Սեղմ ժամկետում գրադարանավարը հյուր է գնում՝ հասցնելով գիրքն ընթերցողին,

● Գրադարանավարը յուրաքանչյուր ամիս նույն անձին կայցելի նվազագույնը երկու անգամ: Անհրաժեշտության դեպքում այցելությունները կարող են լինել՝ ըստ ընթերցողի պահանջի:

● Համայնքային գրադարանում նախատեսվում է կազմակերպել գրքերի քննարկման երեկոներ ամսվա վերջին ուրբաթ օրը (այն որոշ չափով նպաստելու է շահառուների ներառմանը հասարակությանը)


13.3.1 Ֆինանսավորման սխեմա` Ծրագիր 3
	Միջոցառումներ

	Գնահատված ծախսեր

	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Կապիտալ ծախսեր 
	21 000 000
	1,750, 000
	
	1,250, 000
	18,000,000
	21,000 000
	Թերությունների ակտով նախատեսված աշխատանքների իրականացում

	Տրանսպորտային միջոց
	4,000,000
	
	
	
	4,000,000
	
	Շարժական ծառայության համար

	Գրադարանավար 
	 2,040,000 
	
	
	
	 2,040,000
	
	Շարժական ծառայության համար

	Վարորդ
	 1,020,000 
	
	
	
	 1,020,000
	
	Շարժական ծառայության համար

	Տրանսպորտային ծախսեր
	3,600,000
	
	
	
	3,600,000
	
	Վառելիքի ծախս և ընթացիկ նորոգում


13.3.2 Մոնիթորինգի պլան` Ծրագիր 3
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	Շարժական գրադարան
	2025-2026թթ
	Կենտրոնի մասին հրապարակումների քանակ - 5
	Փոխադրամիջոցների քանակ - 1
	Շահառուների թիվ - 300

	
	
	
	Վերապատրաստված մասնագետների թիվ -2
	Հարմարեցվածության աստիճան – 90% 

